ՀԱՅՏԱՐԱՐՈՒԹՅՈՒՆ
հրավերի պարզաբանման մասին

Հայտարարության սույն տեքստը հաստատված է գնահատող հանձնաժողովի
2022 թվականի հունվարի 18-ի որոշմամբ և հրապարակվում է
«Գնումների մասին» ՀՀ օրենքի 29-րդ հոդվածի համաձայն
Ընթացակարգի ծածկագիրը «ՀՀ ՊՆ-ԳՀԱՊՁԲ-22-9/7»
ՀՀ պաշտպանության նախարարության կարիքների համար` «Լաբորատոր ազդանյութերի և պարագաների» ձեռքբերման նպատակով կազմակերպված «ՀՀՊՆ-ԳՀԱՊՁԲ-22-9/7» ծածկագրով գնման ընթացակարգի գնահատող հանձնաժողովը ստորև ներկայացնում է նույն ծածկագրով հրավերի վերաբերյալ 16.01.2022թ. ստացված հարցադրումը և դրա վերաբերյալ 18.01.2022թ. տրամադրված պարզաբանումը`

              Հարցադրում N 1`
Չափաբաժին N 65

Հարգելի գործընկեր սույն մրցույթի N 65-րդ չափաբաժնի  տեխնիկական բնութագրում գրված է՝ Արյան նմուշառման վակումային պլաստիկ փորձանոթ, մակարդուկ ակտիվացուցիչով և գել բաժանարարով։ Փորձանոթի ծավալը՝ 5 մլ, առավելագույն չափսերը՝ 13 * 100 մմ։ Կափարիչի տեսակը՝պտուտակավոր։ Փորձանոթի վրա պետք է լինի նմուշառման ծավալի նիշը, և թվով նշված ծավալը, պատվիրման կոդը, լոթ համարը, պիտանելիության ժամկետը։ Փորձանոթի վրա պիտակի առկայություն՝ պացիենտի անուն/ ազգանուն, նմուշառման ամսաթիվ գրելու հնարավորությամբ։ Ձևաչափը՝ առավելագույնը 100 փորձանոթ/տուփում։ Այս տեխնիկական բնութագրում կա մրցակցությունը սահմանափակող նկարագրություն, մեջբերում ենք՝ Կափարիչի տեսակը՝պտուտակավոր։ Ուզում ենք տեղեկացնել Ձեզ, որ ամբողջ աշխարհում պտուտակավոր կափարիչով վակումային փորձանոթ իրավունք ունի արտադրելու միայն Ավստրիական Greiner Bio-One  ընկերությունը, քանի որ այն համարվում է այդ ընկերության գյուտը և մտավոր սեփականությունը, ուստի այլ արտադրողներ չեն կարող օգտագործել արտադրման այս տեխնոլոգիան: Այսպիսի տեխնիկական բնութագիրը հակասում՝ ՀՀ-ում գործող օրենքներին, որտեղ պարզ նշված է, որ տեխնիկական բնութագրերը չպետք է սահմանափակեն մրցակցությունը: Այս դեպքում յուրաքանչյուր որակյալ վակումային փորձանոթ հետազոտություններ կատարելու արդյուքում տալիս են նույն պատասխանը, ինչ պտուտակավոր կափարիչ ունեցող վակումային փորձանոթը: Բացի դրանից այսպիսի տեխնոլոգիայով արտադրված  փորձանոթն ավելի թանկ է, քան ոչ պտուտակավոր փորձանոթը, ինչը իրենից ենթադրում է ավել դրամական միջոցների վատնում: Խնդրում ենք տեխնիկական բնութագրից հանել  Կափարիչի տեսակը՝պտուտակավոր արտահայտությունը:

Պարզաբանում N 1` 

Հարգելի գործընկեր, Ձեր կողմից ներկայացված հարցմանն ի պատասխան տեղեկացնում ենք, որ նկատի ունենալով նախկինում ստացված նույն ապրանքատեսակի շահագործման առաջացած բարդությունների փորձը այն է՝ շահագործման ընթացքում արյան նմուշառման ժամանակ փորձանոթների հաճախակի հանդիպող կափարիչների դուրս թռչելու փաստերը, հետագայում դրանց փակելու դժվարությունը, լաբորատորիաների անձնակազմի արյան հետ հնարավոր շփումը, ինչպես նաև փորձանոթների՝ որպես կենսաբանական վտանգավոր բժշկական թափոն ուտիլիզացիայի (ոչնչացման) նպատակով տեղափոխման ժամանակ բացվելու և կենսաբանական հեղուկների արտահոսքի փաստերի բացառման նպատակով ՀՀ ԶՈՒ ռազմաբժշկական վարչության կողմից որոշում է կայացվել գնումների ներկայացնել բացառապես պտուտակավոր կափարիչով փորձանոթներ:

Հավելում նաև, որ պտուտակավոր կափարիչներով փորձանոթներ արտադրում են ոչ միայն մասնակցի կողմից նշված՝ Greiner Bio-One ընկերությունը, այլ նաև տարբեր՝ինչպես եվրոպական, այնպես էլ չինական մի շարք ընկերություններ:
Սույն հայտարարության հետ կապված լրացուցիչ տեղեկություններ ստանալու համար կարող եք դիմել 

«ՀՀ ՊՆ-ԳՀԱՊՁԲ-22-9/7»  ծածկագրով գնահատող հանձնաժողովի քարտուղար` Ա. Մաղաքյանին:  
Հեռախոս՝ 010-66-24-94։

Էլեկոտրանային փոստ՝ a.maghaqyan@mil.am։

